
	                              1. ՀՀ ֆինանսների նախարարություն
	
	06.04.2024 թ.

	
	
	         № 01/34/7197-2024


	Ծրագրի վերաբերյալ հայտնում ենք, որ դրանում հստակ տարանջատված չեն պետության և մասնավորի հարաբերությունները, և հստակեցված չեն Ծրագրի հետ կապված բազմաթիվ առանցքային հարցեր, այդ թվում.
· որն է Ծրագրի՝ որպես փորձնական ծրագիր, իրականացման նպատակը և արդյունքը (ի՞նչն է կոնկրետ փորձարկվում) և ինչպես է գնահատվելու վերջինիս արդյունավետությունը ու հետագա շարունակության նպատակահարմարությունը,


· ինչպիսին է ծառայությունների գնագոյացման մեխանիզմը, ծախսերի ֆինանսանավորման շրջանակը, ֆինանսավորման հստակ պայմանները և մեխանիզմները,














· որոնք են կողմերի իրավունքները և պարտավորությունների շրջանակը (պետք է բխի Ծրագրի ռիսկերից և այդ ռիսկերի՝ պետության և մասնավոր գործընկերների միջև բաշխման տրամաբանությունից),












· ինչպես է իրականացվելու մասնավոր գործընկերոջ կողմից մատուցվող ծառայությունների նկատմամբ հսկողությունը և ինչպիսիք են պարտավորությունների չկատարման մասով պատասխանատվության միջոցները և այլն:
Ծրագրի համաձայն՝ 2025-2027թթ. անհրաժեշտ կլինի պետական բյուջեից հատկացնել ըստ տարիների՝ 21.4, 42.8 և 64.2 մլն դրամ՝ համապատասխանաբար 9, 18 և 27 լողավազաններում լողի ուսուցման կազմակերպման համար, իսկ 2026-2027 թվականներին նախատեսվում է մասնավոր լողավազանների թվի աճ, յուրաքանչյուր տարի՝ 9-ով: Նախագծի տեղեկանք-հիմնավորման համաձայն՝ ներկայումս Հայաստանի Հանրապետությունում գործում է 9 մասնավոր լողավազան, որոնք համապատասխանում են ՀՀ առողջապահության նախարարության 2002թ. մայիսի 17-ի N 534-Ն հրամանով հաստատված լողավազանների կառուցվածքին, շահագործմանը և ջրի որակին ներկայացվող հիգիենիկ պահանջներին, սանիտարահամաճարակային կանոններին և նորմերին:  Այդ կապակցությամբ պարզ չի, թե ինչ հաշվարկների կամ ենթադրությունների հիման վրա է կանխատեսվել մասնավոր լողավազանների թվաքանակի տարեկան նման աճերը և ինչու պետք է մասնավորը ներդրումներ կատարի այդ ոլորտում: Արդյո՞ք ենթադրվում է, որ պետությունը պետք է մասնակցի մասնավոր լողավազանների վերակառուցմանը:  
Հարկ է նշել նաև, որ բացի լողի ուսուցման գծով վերը նշված ծախսերից, 2025-2027թթ. համար «1163. Մասսայական սպորտ» ծրագրի «32001. Մարզական օբյեկտների շինարարություն» միջոցառման շրջանակներում հանրապետության չորս քաղաքներում մարզական համալիրների շինարարության և նախագծահետազոտական աշխատանքների իրականացման նպատակով ՀՀ ԿԳՄՍ նախարարության կողմից ներկայացվել է բյուջետային հայտ՝ 2.5 մլրդ դրամի չափով: 
Այդ կապակցությամբ կարծում ենք, որ մարզահամալիրների (լողավազանների առկայությամբ) կառուցումը խոչընդոտ է հանդիսանալու այդ տարածքում մասնավոր լողավազանների գործունեության, և հետևաբար նաև Ծրագրի արդյունավետության համար, քանի որ դրանք ուղղակիորեն մրցակցելու են վերջիններիս հետ՝ ունենալով ակնհայտ առավելություններ դրանց նկատմամբ: 
Նկատի ունենալով վերոգրյալը, ինչպես նաև առկա մարտահրավերները, մակրոտնտեսական ռիսկերը և դրանց դիմակայելու համար սահմանափակ հարկաբյուջետային հնարավորությունները, Նախագծին հնարավոր կլինի անդրադառնալ լրամշակված տարբերակի առկայության պարագայում՝ ՀՀ 2025-2027թթ. միջնաժամկետ ծախսային ծրագրի քննարկման արդյունքներով:

	

Ընդունվել է ի գիտություն:


· Ծրագրի իրականացման նպատակը լողով անվճար զբաղվող և լողալ իմացող հնարավորինս մեծ թվով մանուկներ և
        պատանիներ, առողջ սերունդ ունենալն է, որոնք կտիրապետեն կյանքում անհրաժեշտ կիրառական հմտության:
· Մեկ աշակերտի համար սահմանված գինը առաջացել է հանրապետության մասնավոր լողավազաններից արված գնահարցումների արդյունքում հաշվարկված միջին թվից: Սակայն հաշվի առնելով, որ կազմակերպությունների ընտրությունը նախատեսվում է իրականացնել նախարարության կողմից հայտարարված մրցութային դրամաշնորհի միջոցով, հենց դրամաշնորհային մրցույթի ընթացքում էլ հստակ կձևավորվեն գները:



· Ծրագրի կողմ հանդիսացող Հայաստանի Հանրապետության մարզերում տեղակայված հանրակրթական ծրագիր իրականացնող պետական ուսումնական հաստատությունները կներկայացնեն ծրագրում ընդգրկվելու ցանկություն ունեցող աշակերտների ցանկը, մյուս կողմի՝  նախարարության կողմից Ծրագրի շահառուների ընտրությունը կիրականացվի, որի արդյունքում կձևավորվեն ծրագրի մասնակից խմբերը։ Մասնավոր լողավազանները կապահովեն լողի ուսուցումը:
· Հսկողությունն իրականացվելու է կրթության կառավարման տեղեկատվական համակարգով, որի  միջոցով կհսկվի երեխաների հաճախելիությունը: Խմբերում: նախատեսված թվի պակասի դեպքում խմբերը կհամալրվեն «սպասման» խմբում ընդգրկված երեխաներից
       Ներկայումս փորձնական ծրագիրը նախատեսվում է իրականացնել Հայաստանի Հանրապետությունում գործող մասնավոր լողավազաններից 9-ում՝ այդ թվում Կապանում և Էջմիածնում երկուական, մեկական Վանաձորում, Մեծամորում, Հրազդանում, Իջևանում և Ապարանում: Հետագայում կընդգրկվեն նաև պահանջների համապատասխանող այլ լողավազաններ: «1163. Մասսայական սպորտ» ծրագրի «32001. Մարզական օբյեկտների շինարարություն» միջոցառման շրջանակներում հանրապետության չորս քաղաքներում կառուցվելիք մարզական համալիրների լողավազանները ևս կընդգրկվեն ծրագրում: 



	                              2. ՀՀ արդարադատության նախարարություն
	
	13.05.2024 թ.

	
	
	         № /27.1/18384-2024


	1. Նախագծի վերևի աջ անկյունում բացակայում է «ՆԱԽԱԳԻԾ» բառը, որը հանդիսանում է «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջ, համաձայն  որի՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
2. Նախագծի նախաբանում որպես լիազորող նորմ վկայակոչված է Հայաստանի Հանրապետության կառավարության 2023 թվականի դեկտեմբերի 7-ի N 2145 որոշումը:
Այս առումով անհրաժեշտ է նշել, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց.
Միևնույն ժամանակ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: 
Մինչդեռ, Նախագծի նախաբանում հղում է կատարված ներքին իրավական ակտի, որը Նախագծի ընդունման համար չի կարող հիմք հանդիսանալ: 
Ելնելով վերոգրյալից՝ Նախագծի նախաբանում անհրաժեշտ է «Նորմատիվ իրավական ակտերի մասին» օրենքի պահանջներին համապատասխան հղում կատարել այն նորմատիվ իրավական ակտին, որով Հայաստանի Հանրապետության կառավարությունը լիազորված է հաստատել մարզերում դպրոցահասակ երեխաների առողջ ապրելակերպի խրախուսման փորձնական ծրագիրը՝ համաձայն հավելվածի:
3. Նախագծի վավերապայմաններում նշված «Ա» և Նախագծի հավելվածում (այսուհետ՝ Հավելված) նշված «Ն» իրավական ակտի բնույթները առաջարկում ենք փոխարինել «Լ» (լոկալ, ներքին) իրավական ակտի բնույթով, քանի որ հավելվածով մասնակիցների շրջանակի մեջ են ընգրկված նաև Հայաստանի Հանրապետության մարզերում տեղակայված հանրակրթական ծրագիր իրականացնող պետական ուսումնական հաստատությունները, որոնք ընդունող մարմնի հետ գտնվում են վարչական իրավահարաբերությունների մեջ:
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի դրույթը:
4. Հավելվածի գլուխների համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջին, որի համաձայն՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: 
5. Հավելվածի 3-րդ կետի 2-րդ ենթակետով նախատեսվում է որպես մասնակից ներառել Հայաստանի Հանրապետության մարզերում տեղակայված հանրակրթական ծրագիր իրականացնող պետական ուսումնական հաստատություններին:
Հաշվի առնելով «Հանրակրթության մասին» օրենքի 3-րդ հոդվածի դրույթները անհրաժեշտ է Հավելվածում հստակեցնել ծրագրի մասնակիցների շրջանակը, համապատասխանաբար նշելով թե հանրակրթական ո՞ր ծրագիրը (հիմնական, լրացուցիչ) իրականացնող պետական ուսումնական հաստատություններն կարող են համարվել մասնակիցներ:
6. Վերոգրյալի համատեքստում հարկ է նկատել նաև, որ ծրագրում նախատեսված չեն դրույթներ, որոնք կկարգավորեն հանրակրթական (հիմնական, լրացուցիչ) ծրագիր իրականացնող պետական ուսումնական հաստատությունների (այսուհետ՝ հաստատություն)  մասնակցության ընթացակարգը կամ կսահմանեն Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն) կողմից հաստատությունների ընտրության որևէ կարգ: 

7. Անդրադառնալով Հավելվածի 7-րդ կետով նախատեսված պարապողների առավելագույն քանակին, հարկ է նկատել, որ այն մարզերում, որտեղ գործում են պահանջներին համպատասխանող լողավազաններ, կան առնվազն երկու հանրակրթական հիմնական ծրագիր իրականացնող պետական ուսումնական հաստատություններ և 1-ին կամ 2-րդ խմբերում պարապողների համար նախատեսված առավելագույն քանակը ողջամիտ չէ:
Ուստի անհրաժեշտ է խմբերի կամ խմբերում պարապողների քանակը վերանայել հաշվի առնելով ծրագրի իրականացման արդյունավետությունը ու հետագա շարունակության նպատակահարմարությունը:
8. Հավելվածի 10-րդ կետով ծրագրի շահառուների ընտրությունը նախատեսվում է իրականացնել նախարարության կողմից, որի արդյունքում կձևավորվեն ծրագրի մասնակից խմբերը, սակայն հստակ նշված չէ թե նախարարությունը ի՞նչ չափորոշիչներով է ընտրելու շահառուներին և վերջիններս ծրագրի շրջանակներում ի՞նչ ընթացակարգով են ապահովելու իրենց մասնակցությունը:
Հաշվի առնելով իրավական որոշակիության սկզբունքը անհրաժեշտ է հստակեցնել Հավելվածի համապատասխան դրույթները: 
9. Հավելվածի 12-րդ կետը հստակեցման կարիք ունի, մասնավորապես ծրագրի արդյունավետ կատարումն ապահովելու նպատակով անհրաժեշտ է նշել, թե որ մարմինն է իրականացնելու էլեկտրոնային հարթակի վարումը:
10. Հավելվածում անհրաժեշտ է սահմանել դրույթներ, որոնք կհստակեցնեն կողմերի իրավունքների և պարտականությունների շրջանակը, մասնավոր գործընկերոջ կողմից մատուցվող ծառայությունների նկատմամբ հսկողության, ինչպես նաև  պարտականությունների չկատարման մասով պատասխանատվության միջոցների ծավալը:
11. Հավելվածի 14-րդ կետից սկսած անհրաժեշտ է վերանայել կետերի հերթական համարակալումը, միևնույն ժամանակ Հավելվածի «14» կետը անհրաժեշտ է տեքստից բաժանել միջակետով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
12. Նախագծին կից ներկայացված Տեղեկանք-Հիմնավորմամբ պարզ չէ, թե ո՞րն է ծառայությունների գնագոյացման մեխանիզմը, ծախսերի ֆինանսանավորման շրջանակը, ֆինանսավորման հստակ պայմանները կամ ինչ հաշվարկների, ենթադրությունների հիման վրա է կանխատեսվել մասնավոր լողավազանների թվաքանակի տարեկան նման աճը և արդյո՞ք հաշվի են առնվել սահմանափակ հարկաբյուջետային հնարավորությունները, միևնույն ժամանակ ակնկալվող արդյունքին չհասնելու ռիսկերը:
13. Նախագծի Հավելվածի ողջ տեքստում առկա են տեխնիկական վրիպակներ, ուղղագրական սխալներ որոնք անհրաժեշտ է շտկել:
	
1. Ընդունվել է:






2. Ընդունվել է:





































3. Ընդունվել է:













4.  Ընդունվել է: 







5.  Չի ընդունվել:
 Նախագծի հավելվածում նշված է շահառուների տարիքը:








6.  Ընդունվել է:







7. Չի ընդունվել: 
Ծրագիրը, համապատասխանաբար նաև պարապողների քանակը փորձնական է և հնարավոր է հետագայում այն վերանայվի:









8.  Ընդունվել է:











9. Ընդունվել է: 



10. Ընդունվել է:






11. Ընդունվել է:




















12.  ընդունվել է: 







13.Ընդունվել է:


	
	


	3. ՀՀ տարածքային կառավարման և ենթակառուցվածքների  նախարարություն
	
	03.05.2024 թ.

	
	
	№ ԳՍ/15.3/14171-2024


	  «Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսման փորձնական ծրագիրը հաստատելու մասին» ՀՀ    կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը սկզբունքային առարկություններ չունի: 
Միաժամանակ կարծում ենք անհրաժեշտ է հստակեցնել, թե ինչ չափորոշիչներով է կատարվելու շահառուների ընտրությունը։

	Ընդունվել է ի գիտություն:




       Շահառուների ցուցակը կներկայացվի հանրակրթական դպրոցի կողմից:  Դպրոցի  համապատասխան տարիքի աշակերտներից, որոնք ցանկություն կհայտնեն մասնակցելու լողի պարապմունքներին կկազմվի ցուցակ: Պահանջվող թվով աշակերտները կհաճախեն պարապմունքներին: Առաջին փուլում չընտրված երեխաների համար կձևավորվի «սպասման» խումբ: Խմբերում ընդգրված երեխաների տվյալները կներբեռնվեն էլեկտրոնային հարթակում, ինչը հնարավորություն կտա  հետևելու երեխաների հաճախումներին և բացակայող երեխաների փոխարեն երեխաներ ընդգրկելու «սպասման» խմբից:


	4. ՀՀ առողջապահության նախարարություն
	
	                31.05.2024 թ.

	
	
	№ ԱԱ/09/16016-2024


	Համաձայն 2016-2017 թթ. STEPS հետազոտության տվյալների` Հայաստանի 18-69 տարեկան բնակչության 21%-ը թերակտիվ է, այսինքն՝ չի իրականացնում ԱՀԿ-ի կողմից սահմանված ֆիզիկական ակտիվության պահանջը՝ շաբաթական առնվազն 150 րոպե միջին ակտիվության աշխատանքի կատարում: Դպրոցահասակ երեխաների առողջապահական վարքագծի հետազոտության տվյալների համաձայն` Հայաստանի դեռահասների ընամենը 30%-ը կատարում է օրական պահանջվող առնվազն մեկ ժամ ֆիզիկական աշխատանք: 
Հաշվի առնելով վերոգրյալը հայտնում եմ, որ ներկայացված նախագիծը ողջունելի է և համահունչ է Առողջապահության նախարարության առողջ ապրելակերպի խթանմանն ուղղված քաղաքականությանը և նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:



	5. ՀՀ վարչապետի աշխատակազմի իրավաբանական վարչություն
	
	10.06.2024թ.

	
	
	


	ԵԶՐԱԿԱՑՈՒԹՅՈՒՆ
«Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսման փորձնական ծրագիրը հաստատելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ
Նախագծի նախաբանում նշված չէ Սահմանադրության կամ օրենքի այն դրույթը, որը Կառավարությանը լիազորում է ընդունել սույն որոշման նախագիծը, իսկ նախաբանում նշված նորմերը չեն կարող որպես լիազորող նորմ դիտարկվել, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Լիազորող նորմի բացակայության պայմաններում նախագծի առանձին կարգավորումներին անդրադարձ չի կատարվում:
	




Ընդունվել է:


	[bookmark: _GoBack]6. ՀՀ վարչապետի աշխատակազմի ֆինանսատնտեսագիտական վարչության
	
	10.06.2024թ

	
	
	


	Եզրակացություն
«ՀՀ մարզերում դպրոցահասակ երեխաների առողջ ապրելակերպի խրախուսման փորձնական ծրագիրը հաստատելու մասին» ՀՀ կառավարության որոշման նախագծի վերաբերյալ

Նախագծի վերաբերյալ հայտնում ենք.
1. Նախագծում և դրա հավելվածում չի նշվում, թե երբ է նախատեսվում փորձնական ծրագրի մեկնարկը: Եթե ծրագիրը նախատեսվում է իրականացնել նաև 2024 թվականին, ապա հիմնավորմամբ առաջարկում ենք անդրադառնալ նաև 2024 թվականի  ֆինանսավորման աղբյուրներին՝ ներկայացնելով համապատասխան հաշվարկ հիմնավորումներ: 
2. Հավելվածում նշվում է, որ ծրագրի մասնակից՝ մարզերում լողավազաններ ունեցող իրավաբանական անձանց ընտրությունը նախատեսվում է իրականացնել հայտարարված մրցութային դրամաշնորհի միջոցով՝ նշելով մրցույթին բավարարելու 2 պայման, սակայն հիմնավորումից պարզ է դառնում, որ արդեն իսկ ընտրված են 9 իրավաբանական անձինք, որոնք ունեն վերոնշյալ 2 պայմաններին բավարարող  լողավազաններ և ծրագիրը սկբնական փուլում կիրականացվի հենց այդ իրավաբանական անձանց կողմից:
3. Հիմնավորմամբ ներկայացված հաշվարկներից պարզ է դառնում, որ յուրաքանչյուր տարի նախատեսվում է թվով 9 լողավազանների թվի աճ: Սակայն պարզ չեն կանխատեսումները, թե դրանք որ մարզերում են լինելու, արդյոք կան պայմաններին բավարարող այլ լողավազաններ, թե ենթադրվում է դրանց կառուցում, կամ արդեն գործողների վերանորոգում:
	





Ընդունվել է:




Ընդունվել է:







Ընդունվել է:





